
SARAJEVO, 11. april/travanj – Danas je, na 
nastavku 19. redovne sjednice Predstavničkog/
Zastupničkog doma Parlamenta Federacije Bosne 
i Hercegovine, usvojen Nacrt zakona o 
zaposlenicima u organima jedinica lokalne 
samouprave. 
U burnoj raspravi koja je trajala od 10:00 do 
12:30 sati usvojeni su slijedeći Zaključci:  
 Prihvata se Nacrt zakona o zaposlenicima 

u organima jedinica lokalne samouprave, 
te može poslužiti kao temelj za izradu 
Prijedloga zakona.  

 Zadužuje se predlagatelj da uzme u obzir sve primjedbe iznesene tokom rasprave, kao i 
one koje su pristigle u pisanoj formi.  

 Zadužuje se predlagatelj da uzme u obzir mišljenje Zakonodavno-pravne komisije 
Predstavničkog/Zastupničkog doma Parlamenta Federacije Bosne i Hercegovine 

 Provesti javnu raspravu u trajanju od 90 dana. 
Tokom glasanja 52 poslanika su bila ZA, 18 PROTIV i 4 SUZDRŽANA. 
Napominjemo da je Nacrt zakona o zaposlenicima u organima jedinica lokalne samouprave 
izradila Radna grupa Saveza općina i gradova Federacije Bosne i Hercegovine, te da Savez 
kontinuirano u periodu od 2006. godine radi na iznalaženju zakonskih rješenja kako bi se na 
jedinstven način regulisao radnopravni status zaposlenika na lokalnom nivou za sve jedinice 
lokalne samouprave u FBiH.  
Predlagatelj Zakona je Federalno ministarstvo pravde. 

ODRŽANA SVEČANA CEREMONIJA DODJELE BEACON PRIZNANJA NAJUSPJEŠNIJIM 
OPĆINAMA 

Završna ceremonija dodjele Beacon statusa, već 
tradicionalno i ove godine, održana je 3. aprila/
travnja u Brčko Distriktu BiH gdje su za sedmi 
ciklus Beacon Scheme dodijeljena priznanja za 
najuspješnije lokalne prakse. Priznanja so 
dodijeljena za oblasti energetske efikasnosti u 
zgradarstvu, evidentiranja i upravljanja imovinom 
lokalne zajednice i ostvarivanja strateških ciljeva 
kroz saradnju sa nevladinim organizacijama. 
Program Beacon Scheme je usmjeren na 
identificiranje, nagrađivanje, kao i promovisanje 
najboljih primjera iz prakse lokalnih zajednica u 

Bosni i Hercegovini. 
Gradonačelnik Brčko distrikta BiH dr. Anto Domić je neposredno prije svečane ceremonije upriličio 
prijem za  ministre i načelnike nominiranih općina sedmog kruga Beacon Scheme, te najavio da bi 
Distrikt ubuduće mogao biti ne samo domaćin nego i učesnik ovog projekta. 
Beacon status u vezi s prvom temom iz oblasti energetske efikasnosti u zgradarstvu pripao je 
općinama Tuzla i Gradiška, dok je u okviru druge teme evidentiranja i upravljanja općinskom 
imovinom priznanje dodijeljeno Bijeljini. 
Od prijavljenih desetak općina, za treću kategoriju koja se odnosila na ostvarivanje strateških 
ciljeva kroz saradnju sa nevladinim organizacijama nagrađene su općine Ključ, Zvornik i Vogošća. 
Općina Tuzla je do sada osvojila tri Beacon statusa, i to 2006.godine za najbolje rezultate u BiH u 
oblasti malih i srednjih preduzeća i poduzetništva, 2010. godine Beacon status za oblast "Turistički 
potencijali u funkciji lokalnog razvoja" i 2011. godine za najbolje rezultate u BiH u oblasti 
''Priprema i upravljanje projektima Evropske unije"'. 

Ministrica uprave i lokalne samouprave Republike Srpske Lejla Rešić je naglasila posebnu 
vrijednost ovog projekta posebno zbog toga što 
se dobra iskustva dešavaju u našoj zemlji. Ona je 
također iskazala zadovoljstvo značajem lokalnih 
zajednica koje su u razvoju uprave učinile veliki 
iskorak. 
U proteklih sedam godina, u programu Beacon 
Scheme učestvovalo je preko 70 % općina u BiH i 
do sada je dodijeljeno 41 Beacon priznanje. 
Program je službeno započet još 2005. godine, a 
od 2009. godine finansiran je od strane 
Federalnog ministarstva pravde i Ministarstva 
lokalne uprave i samouprave Republike Srpske, 
dok ga provodi Savez općina i gradova 
Federacije BiH i Savez općina i gradova RS. 

Savez / Zajedno za uređenu i razvijenu lokalnu samoupravu 

www.interregadriatico.it 

Sa ceremonije dodjele Beacon priznanja 

NAČELNIK OPĆINE ILIDŽA LIDER LOKALNE SAMOUPRAVE U BIH 
Načelnik Općine Ilidža prof. dr. Senaid Memić 
proglašen je liderom lokalne samouprave u BiH i 
uručena mu je Zlatna povelja u srijedu, 27. 
marta/ožujka u svečanoj sali hotela „Austrija“ na 
Ilidži. 
Nagradu je, u ime Internacionalne lige humanista, 
uručio predsjednik Vijeća mr. Martin Raguž, na 
prvoj sjednici Vijeća lidera lokalne samouprave 
odabranih po kriterijima istraživačkog projekta 
„Rad lokalnih organa samouprave u skladu sa 
Evropskom poveljom o lokalnoj samoupravi“. 
Na osnovu ovog istraživanja koje je provedeno u 
BiH zaključeno je da je općina Ilidža primjer 
lokalne samouprave, koja na impresivan način 

pokazuje kakvi se blistavi rezultati mogu postići ako se na čelu nalazi čovjek sa pobjedniočkom 
vizijom. 
Bez obzira na probleme i teškoće Općina Ilidža je išla „Korakom od sedam milja“. Mnogi bi na 
tom putu pokleknuli ali prof. dr. Memić nije. Zašto? Zato što je njegova vizija bila prečvrsta da bi 
njen sjaj zatamnile i prekrile trenutne teškoće, ma kako brojne i velike bile. Tačka vodilja 
načelnika nije bila sadašnjost, još manje prošlost. Njegov jedini orjentir bila je budućnost. 
Kako se navodi u Zlatnoj povelji Internacionalne lige humanista, prof. dr. Senaid Memić, slovi kao 
veoma praktična i realistična osoba, jakog karaktera i oraganizacionih sposobnost. Pouzdan, 
discipliniran, u posao unosi red, rad i disciplinu. Dobar je stručnjak u svome poslu sa pozitivnim 
stavom i iskustvom. Kao takav, dao je poseban doprinos u razvoju lokalne zajednice. Zna uočiti 
sposobnosti i vrijednosti svakog člana kolektiva i usmjeriti ih prema ostvarenju zajedničkog cilja, 
što mu omogućava postizanje rezultata u planiranim aktivnostima.  
Na temelju širokog empirijskog istraživanja ocjenja i mišljenja građana, provedenog u svim 
mjesnim zajednicama Općine Ilidža, dodatnih ispitivanja po projektu „Rad lokalnih organa vlasti 
sukladno Evropskoj povelji o lokalnoj samoupravi“, rad načelnika ocjenjen je veoma pozitivno, 
tako da je odlučeno da mu se i dodjeli najveće priznanje.  
Kao domaćin, Općina Ilidža, dala je svoj doprinos u organizaciji i realizaciji ove značajne 
manifestacije na kojoj su razmjenjena iskustva, analizirani rezultati u radu lokalne samouprave u 
22 općine čitave BiH.  
Prisutnima su se obratili acc. Vladimir Premec, predsjednik Etičkog komiteta Internacionalne lige 
humanista, mr. Martin Raguž, u svojstvu predsjednika Vijeća lidera lokalne samouprave, prof. dr. 
Mirko Pejanović, predsjednik Stručno-znastvenog vijeća projekta Internacionalne lige humanista o 
radu lokalne samuoprave, te generalni sekretar Internacionalne lige humanista Zdravko Šurlan. 
Gosti su bili upoznati sa radom tri lokalne samouprave: Općina Prozor-Rama, u prezentaciji 
načelnika dr. Joze Ivančevića, Općina Laktaši, čiji rad je prezentirao načelnik Milan Topolović i, na 
kraju, domaćin susreta, Općina Ilidža, čiji rad je predstavio načelnik prof. dr. Senaid Memić. 
Ovom prilikom načelnici su potpisali i Zajedničku izjavu lidera lokalne samouprave.  
Smiljana Viteškić, predsjedavajuća OV Ilidža koja je primila Plaketu Općina Ilidža kazala je da 
Općina Ilidža ostaje tu gdje jeste: jedna od najuspješnjih u BiH, koja je primjer kako se radi, kako 
se upravlja i kako se vodi računa o dostojanstvu svakog građanina. 

Grb Općine Ilidža 

INTERVJU: SALKAN MERDŽANIĆ, NAČELNIK OPĆINE FOJNICA  

Razgovarao: Ismar Šmigalović  
 
SARAJEVO, 4. APRILA (ONASA) - Načelnik Općine Fojnica 
Salkan Merdžanić u intervjuu za Agenciju ONASA govori, 
između ostalog, o prioritetima u radu lokalne vlasti u općini 
Fojnica, problemima s kojima se suočava ova općina i 
ekonomskoj situaciji, turističkim potencijalima i privlačenju 
novih investitora.  
 
ONASA: Na čemu će biti akcenat rada lokalne vlasti u 
Općini Fojnica u narednim periodu?  
MERDŽANIĆ: Koncept razvoja Općine Fojnica podrazumijeva 
nastavak započetih aktivnosti u svim sferama, kako u 
poboljšanju infrastrukture, tako i u očuvanju životne sredine, 
ali i unaprijeđenju društvenog života u ovom gradu. Sve 
navedeno ima za cilj poboljšanje uslova života naših 
građana. Naša vizija je jasna. Moramo nastaviti stvarati 
pozitivan privredni ambijent i izgradnju infrastrukture kako bi 
privukli potencijalne investitore i na taj način osigurali 
otvaranje novih radnih mjesta.  
 
ONASA: Koji su najčešći problemi s kojima se suočava Općina Fojnica?  
MERDŽANIĆ: Osnovni problem funkcionisanja Općine Fojnica je nedostatak finansijskih sredstava, 
odnosno nedostatak sredstava sa viših nivoa vlasti za određene projekte. Budžet Općine iznosi 
nešto više od dva i po miliona KM što je nedovoljno za ozbiljne projekte, zbog čega nam je 
potrebna podrška viših nivoa vlasti i fondova. Ono čime se možemo pohvaliti jeste da je 
otvaranjem novog Centra za pružanje usluga građanima, općinska administracija postala 
moderan servis za pružanje usluga svim pravnim i fizičkim licima. Znatno je ubrzan, moderniziran i 
pojednostavljen postupak dobijanja svih dokumenata.  
 
ONASA: Kakva je trenutna ekonomska situacija na području općine?  
MERDŽANIĆ: Ekonomska kriza, recesija koja je zahvatila region, imala je veliki negativni uticaj 
na stanovništvo i lokalnu zajednicu. Od nekada jakog industrijskog mjesta Fojnica je postala 
sredina u kojoj vlada velika stopa nezaposlenosti, izražena je migracija seoskog stanovništva 
prema gradu i sve je veći broj korisnika socijalne pomoći. Najveći dio stanovnika je u uslužnim 
djelatnostima, gdje su lična primanja dosta skromna i ljudi su prinuđeni da se bave dodatnim 
poslovima kako bi obezbijedili svoju i egzistenciju porodice.  
Veliki dio stanovništva bavi se poljoprivredom, pravljenjem drvenog uglja, te branjem i prodajom 
šumskih proizvoda i ljekovitog bilja. U posljednje vrijeme malo je bolja situacija u pogledu priliva 
novca u samom gradu, jer veliki broj pacijenata i gostiju kupuje u trgovinskim, te koristi usluge i 
ponudu u ugostiteljskim objektima u gradu. Generalno, ekonomska kriza se odrazila i na punjenje 
općinskog budžeta, što je uticalo na dinamiku realizacije nekoliko infrastrukturnih projekata.  
 
ONASA: Jeste li zadovoljni stepenom zaposlenosti na području općine Fojnica i šta općinska 
vlast radi na povećanju zaposlenosti, posebno mladih i obrazovanih kadrova?  
MERDŽANIĆ: Kada je riječ o zaposlenosti, potrebno je naglasiti da je ekonomska kriza bitno 
uticala na povećanje nezaposlenosti. Naravno da ne mogu biti zadovoljan stepenom zaposlenosti, 
ali mi kao lokalna samouprava pokušavamo stvoriti pozitivan ambijent za otvaranje novih radnih 
mjesta, što je danas najvažnije pitanje za egzistenciju svih, posebno mladih ljudi.  
Međutim, jedna od otežavajućih okolnosti kada je u pitanju zaposlenost obrazovanih kadrova 
jeste profesionalna orijentacija. Naime, od oko 500 studenata, koliko ih sa područja općine 
trenutno stiče zvanja na fakultetima širom BiH, njih 90 posto će biti diplomirani pravnici, 
kriminalisti, sociolozi, psiholozi, socijalni radnici, pedagozi, što predstavlja hiperprodukciju 
kadrova čije su šanse za zapošljavanje veoma male. Smatram da bi ovo mogao biti veliki 
problem cijele države. Na primjer, na birou za zapošljavanje je trenutno sedam diplomiranih 
kriminalista, a Fojnica ima potrebu za samo 22 policajca. Na području općine radi po jedna 
osnovna i srednja škola, a nezaposleno je 11 profesora tjelesnog odgoja. Općina Fojnica, 
posljednih godina stipendira mlade i to upravo one kadrove koji se smatraju deficitarnim u našoj 
sredini.  

Grb Općine Fojnica 

Salkan Merdžanić, načelnik 
Općine Fojnica 

Fojnica 

ONASA: Fojnica jedna od najperspektivnijih općina kada je u pitanju banjski turizam 
(Reumal). Osim toga, na području općine Fojnica nalazi se veliki broj kulturno-historijskih 
spomenika (nekroplole stećaka, Ahdnama, samostani, srednjovjekovne tvrđave..), koji su 
atraktivni za domaće ali i strane turiste, a tu su i prirodne ljepote. Šta općinske vlasti mogu i 
planiraju učiniti kako bi se ovi turistički potencijali maksimalno iskoristili?  
MERDŽANIĆ: Sa specifičnom turističkom ponudom i smještajnim kapacitetom kojim raspolaže, 
općina Fojnica je već godinama prepoznatljiva kao turistička destinacija. Na prvom mjestu 
turističke ponude su prirodne ljepote, Prokoško jezero, slapovi Kozice, planinski masiv Vranice, 
Jezernica, Pogorelica, SRC Poljana i Pridloci i veliki broj prelijepih mjesta za odmor i rekreaciju.  
Također, ono što ovaj kraj čini posebnim i vrijednim jesu i brojni kulturno-historijski spomenici, 
Franjevački samostan, tekije nakšibendijskog reda u selu Vukeljići i Oglavak, muzej porodice 
Hadžimejlić u selu Vukeljići, musafirhana u Fojnici, srednjovjekovni grad Kozovgrad, stećci u selu 
Lužine, te lokalitet Kaštela odakle je fra Anđeo Zvizdović 1463. godine sišao pred sultana 
Mehmeda Drugog El Fatiha, koji mu je uručio Ahdnamu, jedan od najstarijih dokumenata o 
ljudskim pravima.  
Fojnički kraj je poznat i kao važno mjesto zdravstvenog turizma, u okviru kojeg djeluju moderno 
opremljeni rehabilitacioni i rekreativni centri 'Reumal' i 'Aquareumal' koji nastavljaju sa širenjem 
svojih kapaciteta stvarajući tako već nadaleko prepoznatljiv brend Fojnice i fojničkog 
zdravstvenog turizma. Općinske vlasti će u budućnosti raditi prvenstveno na očuvanju prirodnih 
vrijednosti, ali i na povećanju i poboljšanju smještajnih kapaciteta, te podizanju nivoa 
vanpansionskih usluga, te organizovanju što većeg broja sportskih, kulturnih i zabavnih 
manifestacija, a sve s ciljem privlačenja gostiju kako iz naše države tako i šire. Ja, kao načelnik 
Općine, nastojim gdje god i kad god mi se ukaže prilika zbog svega navedenog, promovišem 
našu Fojnicu kao sredinu svojevrsnog turističkog ambijenta.  
 
ONASA: Koje grane privrede, osim turizma, imaju potencijale za ulaganje u Fojnicu i šta 
Općina planira učiniti kako bi privukla investitore?  
MERDŽANIĆ: Privredni razvoj općine Fojnica, pored turizma, bio je godinama baziran na 
drvoprerađivačkoj industriji. Zbog toga je u proteklom periodu rađeno na revitalizaciji ove 
industrije kako bi se barem djelimično vratio stari sjaj ovoj grani privrede. Tako je na lokalitetu 
Žice otvorena buduća fabrika stolica 'M&S WOOD'. Također, svoj razvoj Fojnica je stoljećima 
bazirala na iskorištavanju prirodnih resursa, prvenstveno ruda. Danas se ponovo javljaju ideje o 
eksploataciji prirodnih sirovina sa ovog područja, zlata, srebra, žive i antimona.  
Pored turizma, općina Fojnica najveće potencijale ima u oblasti poljoprivrede, naročito stočarstva, 
i to uzgoj ovaca i krava, zahvaljujući velikom broju pašnjaka, a u oblasti proizvodnje povrća ovo 
područje nadaleko je poznato po uzgoju krompira. Fojnica je poznata i po proizvodnji 
kvalitetnog ovčijeg masnog sira, ali sve dosadašnje aktivnosti su većinom individualne, bez 
organizovanog pristupa navedenoj grani privrede. Zbog toga je potrebno raditi na udruživanju 
individualnih proizvođača, čime bi se objedinile i na taj način obezbijedile dovoljne količine 
poljoprivrednih proizvoda neophodnih širem tržištu.          
Pored toga, potrebno je izgraditi pogone za preradu poljoprivrednih proizvoda, te znatnih 
količina voća koje se sve više planski uzgaja na velikom broju voćnjaka. U ekspanziji je i 
proizvodnja jagodičastog voća što zahtjeva potrebu pogona za organizovan otkup i preradu. 
Putem brojnih asocijacija i udruženja općinska uprava je iskazala spremnost da pruži pomoć u 
privlačenju ulagača u ovu oblast, kao i stvaranju povoljnog ambijenta za razvoj i unaprijeđenje 
poljoprivredne proizvodnje.  
 
ONASA: Kakvi su trendovi, odnosno da li imate najave otvaranja novih privrednih 
subjekata?  
MERDŽANIĆ: Na području općine Fojnica jedino je zastupljen cestovni saobraćaj, što ukazuje na 
njen nepovoljan administrativni položaj. To je činjenica koje moramo biti svjesni kada je Fojnica u 
pitanju i koja uveliko utiče na cjelokupan razvoj našeg grada. Međutim, Fojnica je oduvijek bila i 
ostala znamenit gradić, interesantan mnogima. Ali, svakako moram reći da se i Fojnica kao i 
druge lokalne zajednice suočava sa nizom problema i ograničenja koje sputavaju i 
onemogućavaju kreiranje u usmjeravanju i intenzivnijem razvoju lokalne zajednice.  
Nezaposlenost, kao gorući problem našeg grada, možemo jedino rješavati na način da 'otvorimo' 
Fojnicu tako što ćemo od nje stvoriti sredinu primamljivu i prihvatljivu za investiranje u sve vidove 
društvenog razvoja. U posljednje vrijeme sve je više interesanata za iskop ruda koje se mogu naći 
na teritoriji općine Fojnica, prvenstveno rudnik zlata u Bakovićima i rudnik antimona u Čemernici. 
Uz pravilno korištenje prirodnih resursa i ljudskih potencijala s kojima raspolažemo, uvjeren sam 
da ćemo se u budućnosti razvijati i vrlo brzo biti primjer razvijene lokalne zajednice. 

Prokoško jezero  

Slapovi Kozice  

BOSANSKA KRUPA, 29. mart/ožujak – U Općini Bosanska Krupa otvoreno je reciklažno 
dvorište sa otkupnom stanicom otpadnih sirovina JKP "10. Juli“, koji je finansiran od strane 
Ministarstva za građenje, prostorno uređenje i zaštitu okoliša Unsko-sanskog kantona (USK) u 
iznosu od 29.000 KM.  
Projekt od početka naredne sedmice građanima Bosanske Krupe omogućava otkup osam vrsta 
otpadnih sirovina.  
Bosanska Krupa je prva na USK i među samo nekoliko općina sa ovakvom praksom u BiH. 
Ministrica u Vladi USK za poslove građenja, prostornog uređenja i zaštitu okoliša Sinha 
Kurbegović, smatra da je reciklažno dvorište još jedan veliki korak na putu do evropskog načina 
zbrinjavanja otpada, njegove ponovne upotrebe i zaštite okoliša, najvažnijeg zadatka, kako za 
općinu Bosanska Krupa, tako i za cijeli USK.  
"Bosanska Krupa ovim projektom nije samo doprinijela zaštiti životne okoline svojih građana, 
nego je ispoštovala i svoje zakonske obaveze, a to je selektiranje otpada na mjestu nastanka, 
smanjenje količine ukupne količine otpada i smanjenje količine otpada koji završava na deponiji", 
kazala je S. Kurbegović.  
Ovo se u potpunosti podudara sa projektima Vlade Unsko-sanskog kantona, sa projektima koje 
trenutno radimo, a tiču se pravilnog upravljanja otpadom i krutim otpadom. U pripremi smo 
projekta u koji će građani općine Bosanska Krupa vrlo brzo biti uključeni, a tiče se kompostiranja 
biootpada na Unsko-sanskom kantonu. U ime Vlade Unsko-sanskog kantona i svoje lično ime 
čestitam načelniku Općine Bosanska Krupa, direktoru Komunalnog poduzeća, zaposlenim u 
Komunalnom poduzeću „10. Juli“ iz Bosanske Krupe i svima onima koji su do sada dali svoj 
doprinos i koji će dati i ubuduće, da ovaj projekt bude i održiv“, kaže između ostalog ministrica 
Kurbegović.  
Podršku izvornim idejama i radu započetog puta na selekciji otpada u JKP "10. Juli", dao je i 
općinski načelnik Armin Halitović. 
"Vjerujem da će sve druge općine prepoznati ovaj projekt i da će krenuti u ovakvu praksu. 
Udružene općine bile bi značajniji faktor na tržištu, ostvarivale bi bolje i kvalitetnije cijene", 
kazao je načelnik Halitović. 

OTVORENO RECIKLAŽNO DVORIŠTE U B.KRUPI 

OPĆINA SREBRENIK POSTALA JEDNA OD NAJPRIVLAČNIJIH LOKACIJA ZA 
INVESTITORE U BIH 

SREBRENIK, 29. mart/ožujak – Smanjenjem direktnih troškova za privredne subjekte i građane u 
iznosu od 642.275 KM i indirektnih troškova u iznosu većem od pet miliona KM, Općina Srebrenik 
postala je jedna od najpovoljnijih lokacija za investiranje u BiH, saopćeno je iz Općine.  
Općina Srebrenik u saradnji sa Međunarodnom finansijskom korporacijom (IFC), članicom 
grupacije Svjetske banke, novim odlukama o smanjenu taksi i naknada za privrednike, 
implementirala je Projekat poboljšanja poslovnog okruženja i konkurentnosti u BiH. Cilj projekta, 
čija je ukupna vrijednost bila 138.000 KM, je unaprijeđenje poslovnog ambijenta i stvaranje 
povoljnjih uslova za privlačenje investitora, povećanje stope zaposlenosti te povećanje 
transparentnosti regulative kroz uvođenje Elektronskog registra svih administrativnih postupaka 
koji je postavljen na web stranicu Općine. 
„Na općinskom zemljištu uskoro će biti izgrađena nova poslovna zona, sa potpuno uređenom 
infrastrukturom gdje će se javnim pozivom dodjeljivati lokacije po vrlo povoljnim cijenama. Želja 
nam je da u općinu Srebrenik privučemo što veći broj investitora kako bi u što kraćem vremeno 
povećali i broj zaposlenih na našoj općini“ istakao je načelnik Općine Srebrenik, Sanel Buljubašić. 
Novonastale uštede proističu iz smanjenja taksi i naknada, promjene forme dokumentacije koja se 
prilaže na zahtjev i pribavljanje dokumentacije po službenoj dužnosti dok indirektne uštede 
proizilaze iz skraćenja rokova za odgovor općine na podnesene zahtjeve. Ovim je Općina 
Srebrenik učinila veliki iskorak u stvaranju boljeg poslovnog ambijenta na lokalnom nivou, uvela 
brz, transparentan i jeftiniji proces privrednih aktivnosti koji se primjenjuje u EU čime je dala 
značajan doprinos strateškom prioritetu pristupanja Bosne i Hercegovine EU, navodi se u 
saopćenju Općine Srabrenik. 
O IFC-u 
IFC, članica Grupacije Svjetske banke, stvara mogućnosti za ljude da pobjegnu od siromaštva i 
poboljšaju svoje živote. IFC podstiče održiv ekonomski rast u zemljama u razvoju pružanjem 
podrške razvoju privatnog sektora, mobiliziranjem privatnog kapitala, te pružanja savjetodavnih 
usluga i usluga ublažavanja rizika za poslovne subjekte i vlade. U fiskalnoj 2012. godini, tokom 
ekonomske krize, IFC je investirala gotovo 20 milijardi dolara i na taj način podržala svoje 
klijente u otvaranju novih radnih mjesta, poboljšanju zaštite okoliša i pružanja podrške njihovim 
lokalnim zajednicama. Za dodatne informacije, posjetite www.ifc.org 

Reciklažno dvorište  

Srebrenik  

Ovogodišnji finansijski plan Komunalno-stambenog 
fonda općine Cazin, usvojen na posljednjoj sjednici 
Općinskog vijeća, iznosi 7.774.720 KM. 
Iako je to u odnosu na prošlogodišnji plan manje 
za oko 3,7 miliona KM, bit će realizirani brojni 
projekti, a izgradnju osnovne infrastrukture i ove 
će godine pratiti uređenje središta grada, kao i 
priprema projekata za rješavanje 
najproblematičnijih saobraćajnih zona. 
Rekonstrukcija puteva, sanacija klizišta, priprema 
projekta izgradnje kružnog toka u prigradskom 
naselju Ćuprija, samo su neki od predviđenih. 
„Čim vremenske prilike dozvole, Komunalno-
stambeni fond općine Cazin počet će rekonstrukciju 
puteva Hadžići-Skokovi, Liđani i Kaukovići, a 
stabilizacijom vremena hitno će biti potrebno izvršiti i sanaciju čak 16 klizišta aktiviranih posljednjih 
mjeseci na području općine Cazin“, kazao je direktor fonda Munir Duraković. 
Nakon prošlogodišnje rekonstrukcije centralnog gradskog trga i izgradnje kružnog toka u centru 
Cazina, vrijednih 2,2 miliona KM, ove je godine planirana rekonstrukcija nekoliko gradskih ulica i 
raskrsnica. 
Planirani su i radovi na izgradnji kanalizacionog sistema i prečistača u Ljubijankićima te regulacija 
vodotoka. 
Među planiranim projektima je i rekonstrukcija fasada na stambenim zgradama u centru grada, a 
radovi na prvoj zgradi trebali bi početi već u maju, prenosi RTV Cazin. 

POČINJU RADOVI NA OBNOVI HOTELA U TEŠNJU 
Radovi na novom hotelu u Tešnju počinju 3. 
maja/svibnja 2013. godine, a obaveza 
investitora je da u roku godinu dana završi 
grube radove – krov i zatvaranje vanjskih 
otvora, rečeno je prilikom potpisivanja ugovora 
o izgradnji hotela 2. aprila/travnja 2013. 
godine. 
Ugovor su potpisali načelnik Suad Huskić, 
investitor i vlasnik hotela Fahrudin Kadušić iz 
firme "Farex" i direktor Toplane Asim Bašalić. 
Hotel će se izgraditi u skladu sa Urbanističkim 
projektom "Centar Tešanj", koji je usvojen na 37. 
sjednici Općinskog vijeća, 9. marta/ožujka 
2012. godine. 
„Potpisivanjem ovog Ugovora otklonjene su 

prepreke obnovi objekta Hotela, te ćemo najdalje u godini dana imati izgrađen objekat, a samim 
tim i novi izgled centra Tešnja. Današnji ugovor i početak radova rezultat su procesa i aktivnosti 
Općine i investitora u posljednje tri godine“, kazao je načelnik Huskić. 
Radi se o prepravljanju postojećeg hotela i izgradnji novih sadržaja. 
Prva faza radova, koja će trajati 12 mjeseci, podrazumijeva izradu kontura prema samom 
Urbanističkom projektu "Tešanj Centar", kao i radove oko vodovoda. U drugoj fazi odvijaće se 
radovi na uređenju parking prostora oko planiranog objekta, i dalje kompletno privođenje 
namjeni hotela. Poslednja, treća faza radova odnosi se na izgradnju poslovno-stambenog objekta 
iza hotela. 
Hotel će imati suteren, prizemlje i dva sprata, kombinovanog karaktera. Suteren i prizemlje biće 
spojeni, a dvije kule imaće poslovni karakter. 
Urbanistički projekt "Tešanj Centar" izradio je Institut za arhitekturu Arhitektonskog fakulteta u 
Sarajevu, a projekat hotela i stambeno-poslovnog objekta zenički "Arhitekt". 
Računa se da će kompletan projekat biti završen krajem 2014. godine. 

KORISNI LINKOVI ZA PREDPRISTUPNE 
FONDOVE EU: 

www.southeast-europe.net 
www.adriaticipacbc.org 
www.interregadriatico.it 
www.europa.ba 
www.cbib-eu.org 
www.cbc.bih-mne.org 
www.srb-bih.org 
www.cbc-cro-bih.net 
www.programmemed.eu 
www.tacso.org 
www.euroinfocentar.ba 
www.balkanfund.org 
www.eurelsmed.com 
www.eacea.ec.europa.eu 

Tešanj, kula 

U CAZINU IZDVOJENO 7,7 MILIONA KM ZA INFRASTRUKTURNE PROJEKTE 

Cazin 

Grb Općine Cazin 

Hotel Tešanj, idejno rješenje 

Grb Općine Tešanj 

Razgovarao: Delvin KOVAČ  
SARAJEVO, 26. MARTA (ONASA) - Načelnik Općine 
Tešanj Suad Huskić u intervjuu za Agenciju ONASA govori, 
između ostalog, o dosadašnjem radu i prioritetima za 
naredni period, saradnji tešanjske i općina iz okruženja, 
strategiji razvoja, kapitalnim projektima planiranim do kraja 
tekuće godine, stanju na tržištu rada i drugim temama.  
 
ONASA: Kako biste ocijenili dosadašnji rad općinske 
vlasti u Tešnju od preuzimanja dužnosti načelnika i šta će 
biti prioriteti u Vašem radu u narednom periodu?  
HUSKIĆ: Budući da sam ranije bio dio tima prethodnog 
načelnika Fuada Šišića, te da sam na taj način bio dio 
menadžment tima, od preuzimanja dužnosti bio sam u prilici 
da radim punim kapacitetom. Općina Tešanj je u prethodne 
četiri godine imala vrlo ozbiljan i uspješan razvojni put i 
nastojali smo da zadržimo ranije usmjerenje i intenzitet 
razvoja.  
U prethodna četiri mjeseca radili smo na mnogo značajnih 

aktivnosti. Ispunili smo sve zakonske i planske obaveze u funkcionisanju lokalne samouprave 
(pravovremeno usvajanje budžeta i sl.), pokrenuli usvajanje nove strategije razvoja općine Tešanj, 
pri kraju smo postupka usvajanja novog regulacionog plana u Jelahu, uspostavili smo intenzivnu 
komunikaciju sa privrednicima, koja je i ranije bila izuzetno uspješna.  
Također, vodili smo značajne aktivnosti na obezbjeđivanju dodatnih količina vode i na pripremi 
projekta za gradnju sistema odvodnje otpadnih voda za područje cijele općine, potpisali prvi 
ugovor za ulazak investitora u potpuno novu poslovnu zonu, radili na vrlo intenzivnoj komunikaciji 
s međunarodnim institucijama i ambasadama.  
Analizirajući vrijeme iza nas, vjerujem da smo uspjeli obezbijediti kontinuitet razvoja naše općine 
- nastavak vrlo značajnih projekata.  
 
ONASA: Kakva je saradnja Općine Tešanj sa ostalih 11 općina Zeničko-dobojskog kantona 
(ZDK), kao i sa višim instancama vlasti?  
HUSKIĆ: Općina Tešanj ima dobru saradnju sa svim općinama iz okruženja (Maglaj, Doboj Jug, 
Usora, Teslić, Žepče), sa svim općinama u ZDK i šire. Zbog zajedničkih interesa, s općinama imamo 
vrlo aktivnu saradnju o različitim pitanjima, a potpuno smo otvoreni i za saradnju sa svim 
općinama u ZDK i okruženju.  
Rezultati saradnje s višim nivoima vlasti ograničeni su zbog ekonomske i političke krize, koja je 
zahvatila javni sektor. U finasijskom smislu to se prenosi i na nivo općina, te otežava 
svakodnevnicu. Kao općina proveli smo reformu lokalne uprave i uveli niz novih mehanizama i 
alata kojima smo nastojali djelovati efikasnije. Ukupan rezultat naše reforme umanjen je nekim 
rješenjima na višim nivoima vlasti.  
 
ONASA: Za prvi kvartal 2013. godine najavili ste usvajanje nove strategije razvoja općine 
Tešanj do 2018. godine. Šta bi građani općine dobili tim dokumentom?  
HUSKIĆ: U 2012. godini posvećeno smo radili na pripremi nove strategije razvoja, na temelju 
već postojećih strateških planova općine i drugih nivoa vlasti. Imali smo četiri važeća strateška 
plana (područja ekologije, ekonomije, mladih i socijalne zaštite), koja su bila u realizaciji. Novom 
strategijom smo kroz integrisano strateško planiranje ova područja obuhvatili jednim dokumentom 
sa srednjoročnom projekcijom. Općinsko vijeće je u januaru prihvatilo Nacrt strategije, a sada smo 
već na kraju javne rasprave.  
Najveća korist za građane općine Tešanj biće u zadržavanju strateškog fokusa u razvoju općine, 
planskom, organizovanom i ravnomjernom razvoju općine u cjelini. Usvajanje strategije biće 
praćeno strateškim menadžmentom i njenom realizacijom, u šta ćemo uključiti veliki broj subjekata 
i pojedinaca. Očekujemo da građani općine Tešanj prepoznaju ovaj dokument, te daju svoju 
aktivnu podršku njegovoj realizaciji.  
 
ONASA: Koji su kapitalni projekti planirani za područje općine Tešanj do kraja tekuće 
godine?  
HUSKIĆ: Tokom 2013. godine očekujemo potpisivanje ugovora o kreditiranju za sistem odvodnje 
otpadnih voda u iznosu od 10 miliona KM, nastavak gradnje započetih vodovodnih sistema Oraš 
Planje, Medakovo, Trepče, nove bunare za obezbjeđivanje novih količina pitke vode, početak 
gradnje hotela u Tešnju.  

Grb Općine Tešanj 

Tešanj, stare razglednice  

INTERVJU: SUAD HUSKIĆ, NAČELNIK OPĆINE TEŠANJ 

Suad Huskić, načelnik Općine Tešanj  

KORISNI LINKOVI ZA PREDPRISTUPNE 
FONDOVE EU: 

www.southeast-europe.net 
www.adriaticipacbc.org 
www.interregadriatico.it 
www.europa.ba 
www.cbib-eu.org 
www.cbc.bih-mne.org 
www.srb-bih.org 
www.cbc-cro-bih.net 
www.programmemed.eu 
www.tacso.org 
www.euroinfocentar.ba 

www.eurelsmed.com 
www.eacea.ec.europa.eu 

Također se očeku je 
z a v r š e t a k  S t u d i j e 
t op l i f i kac i j e  u rban ih 
područja općine, uređenje 
raskrsnice u Jelahu i sanaciju 
mosta na rijeci Usori (R474), 
završetak posljednje faze 
radova na novom objektu 
biblioteke, nove investitore 
u poslovnoj zoni Vila...  
 
ONASA: Ko su nosioci privrednog razvoja u općini?  
HUSKIĆ: Područje općine Tešanj karakterizira disperzirana i heterogena privredna struktura sa 
poduzećima čija veličina nije prenaglašena i nije neproporcionalna prema ostatku privrede. 
Privredu karakterizira širi spektar zastupljenih branši. Iz heterogenosti i disperziranosti privredne 
strukture proizlazi jedno od njenih vrlo važnih svojstava neophodnih za stabilno dugoročno 
pozicioniranje na tržištu - fleksibilnost. Prema podacima Federalnog zavoda za programiranje 
razvoja, na području općine Tešanj registrovano je ukupno 2.087 privrednih subjekata (1.175 
pravnih lica i 912 fizičkih lica i obrtnika). U strukturi privrednog sektora dominiraju trgovina, 
industrijske proizvodne grane i lične usluge.  
Većina tešanjskih preduzeća već su tradicionalno izvozno orijentirana i prihode od prodaje 
proizvoda ili usluga ostvaruju u devizama. Privreda u općini Tešanj, posmatrana u cjelini, bilježi 
natprosječno dobre rezultate u poslovanju. Njih je, vjerovatno, najlakše ilustrirati podatkom da je 
u 2004. godini evidentiran kod AFIP-a porast ukupnih prihoda pravnih lica u općini Tešanj, u visini 
od 35 posto. Ova stopa rasta je iznimno visoka općenito, ali i u usporedbi sa ostatkom Kantona, 
imajući u vidu da je prosječan rast na nivou Kantona, prema istim podacima, u istom vremenu bio 
15 posto.  
Izvoz privrede Tešnja u 2011. godini bio je 246.054.000 KM, a uvoz 394.002.000 KM, pri čemu 
je u uvozu dominantna Hifa-OIL, a u izvozu firme autoindustrije, s tim da svake godine raste broj 
firmi koje izvoze.  
Ovakav poslovni ambijent na prostoru općine Tešanj rezultat je konkurentnosti naše privrede, 
razvoja infrastrukturnih sistema i efikasne lokalne uprave, koja je kvalitetan servis i učesnik u 
projektima razvoja. Poslovni ambijent nastojimo poboljšati stalnom i direktnom komunikacijom sa 
poslovnim svijetom, brzim i efikasnim administrativnim općinskim servisom.  
Okosnicu privrednih djelatnosti čine automobilska i metaloprerađivačka industrija (MHBA, 
Pobjeda, Enker, FAD, MEDENA, HIDRORING...). Slijedi prehrambena industrija (AS, DUKAT, MADI, 
JAMI, MS...), zatim promet naftnim derivatima i hemijska industrija (HIFA, BELIF...), te 
drvoprerađivačka industrija (Artisan, May, Nord End, Salkić...). U industriji kože i tekstila prisutni 
su Alpina-Bromy, Koteks, Koža-komerc, Napredak, Contessa, Konita, Socksmaker3, Art, TRIEN i 
CONITA. Kada je u pitanju građevinarstvo, tu su Famus-gradnja, Nedjing, Kalim, Glik Norm, Hrvić 
gradnja, AB Trans, PAMglass, Mramor-prom, Inžinjering, MS Proing..., eksploatacija mineralnih 
voda (Zema, Princess, Celvik, Oaza, Tešanjska vrela)...  
 
ONASA: Raspolažete li podacima o broju nezaposlenih građana u općini i šta lokalna vlast 
poduzima na poboljšanju stope zaposlenosti, posebno mladih i obrazovanih kadrova?  
HUSKIĆ: Prema evidenciji Zavoda za zapošljavanje, sa 31. decembrom 2012. godine, na 
području općine Tešanj bilo je blizu 8.000 nezaposlenih.  
Kao lokalna samouprava nastojimo da razvijamo pozitivan poslovni ambijent. Jedan dio energije 
i sredstava usmjerili smo na stipendiranje studenata s područja naše općine, nastojeći povećati 
konkurentnost mladih na tržištu radne snage. Pored toga, razvili smo mehanizam podrške mladima 
u zasnivanju vlastitog biznisa, tako da ih javno pozovemo da kandiduju svoje poslovne ideje koje 
finansijski pomažemo obezbjeđenjem troškova registracije, zakupom prostora i plaćanjem 
obaveza za uposlene.  
U već uređenoj poslovnoj zoni nudimo zemljište sa uređenom infrastrukturom bez naknada, renti i 
administrativnih taksi, uz uslov da u roku od dvije godine imamo ugovoreni broj radnih mjesta. 
Dakle, naš cilj su radna mjesta u što kraćem periodu, a investitora oslobađamo troškova.  
 
ONASA: Pokazuju li strani investitori interesovanje za ulaganje u Vašu općinu?  
HUSKIĆ: Geografska lokacija, olakšice kod dodjele zemljišta za proizvodne objekte, putna i 
komunalna infrastruktura, kvalifikovana radna snaga, neke su od naših pogodnosti za privlačenje 
stranih investicija. Ako tome dodamo i efikasnost administracije, komplementarno biznis okruženje, 
institucionalnu podršku poduzetnicima putem Tešanjske razvojne agencije, ne čudi što i u ovim 
vremenima imamo proširenje ino-investicija: Njemačke (MHBA...), Holandije (Nord End, BME 
prikolice...), Slovenije (Alpina...), Italije (Socksmaker...). 

Tešanj 

Tešanj, kula 

Tešanj 

Projekat informacionog sistema "e-vijeće" prezentiran je u srijedu, 27. marta/ožujka u Općini 
Centar Sarajevo. 
Novi informacioni sistem ''e-vijeće'', prvenstveno je namijenjen vijećnicima Općinskog vijeća Centar 
i članovima komisija Vijeća. 
Prezentaciji projekta prisustvovali su predsjednici klubova partija koje participiraju u Općinskom 
vijeću Centar, kao i predsjedavajuća Općinskog vijeća Varja Nikolić i dopredsjedavajući Nedžad 
Ajnadžić. 
Nakon što je predstavio historijat razvoja informacionog sistema u Općini Centar u protekle 
gotovo dvije decenije, Zlatko Voljevica, pomoćnik načelnika za informatiku i informisanje govorio 
je o koracima koje treba poduzeti za uvođenje novog sistema ''e-vijeće''. „Informacioni sistem ''e-
vijeće'' je kompleksan informatičko-organizacioni sistem koji predstavlja novi pristup radu 
Općinskog vijeća s ciljem povećanja njegove efikasnosti, transparentnosti, primjene modernih 
komunikacija i tehnologija te smanjenja troškova štampanja materijala za sjednicu i njegovu 
distribuciju. Provedbom novog sistema vijećnici bi imali kompletan materijal i potrebne zakonske 
procedure na jednom mjestu, poboljšanu komunikaciju kako između vijećnika tako i sa službama 
Općine i građanima, kao najprioritetnijeg segmenta. Za implementaciju ovog projekta, pored 
korištenja postojećeg konferencijskog sistema u sali Vijeća i formiranih e-mail adresa za vijećnike, 
koje je već napravila Služba za informatiku i informisanje, potrebno je uraditi digitalizaciju 
potrebnih dokumenata, koji bi za vijećnike bili dostupni na svakom mjestu gdje postoji internet 
konekcija. Korisnici novog sistema bi bili u obavezi da se dosljedno pridržavaju svih odredbi 
pravilnika o korištenju ovog sistema, dok bi za administraciju kompletnog sistema bila zadužena 
Služba za informatiku i informisanje Općine Centar“, kazao je Voljevica i dodao: „s obzirom na 
kompleksnost projekta, realizaciju smo podijelili u nekoliko faza. Prva faza bi podrazumijevala 
servisiranje postojećeg konferencijskog sistema u sali Općinskog vijeća, zatim slijedi kreiranje i 
korištenje e-mail adresa vijećnika, nabavka laptopa za vijećnike te dorada web stranice Općine 
Centar. Nakon toga je u planu nabavka ili kreiranje vlastitog aplikativnog softvera za vođenje 
sjednica Vijeća, potom audio-video prenos sjednica Općinskog vijeća preko Interneta, dok je u 
zadnjoj fazi predviđeno uspostavljanje video linka dežurnog vijećnika koji će moći na taj način 
komunicirati sa građanima“. 
Nedžad Ajnadžić, dopredsjedavajući Vijeća je kazao da je veoma zadovoljan prezentacijom 
projekta i da je potrebno u što kraćem vremenskom roku uraditi pravilnik i upustvo za korištenje 
novog sistema. „Svi se slažemo da je ovo dobar projekt koji će rezultirati smanjenjem troškova i 
povećanjem efikasnosti rada“, kazao je Ajnadžić, a njegovom mišljenju se pridružila i 
predsjedavajuća Nikolić i predsjednici klubova stranaka koje participiraju u Općinskom vijeću 
Centar. 

PREZENTIRAN PROJEKAT „E-VIJEĆE“ U OPĆINI CENTAR 

NALAS KONFERENCIJA "USLUGE LOKALNIH SAMOUPRAVA U OBLASTI SOCIJALNE 
ZAŠTITE PROTIV KRIZE U EU" 

U periodu od 28. do 31. marta/ožujka 2013. 
godine, u Ankari održana je Međunarodna 
konferencija "Usluge lokalnih samouprava u 
oblasti socijalne zaštite protiv krize u EU" koju 
je organizirala Mreža asocijacija lokalnih vlasti 
jugoistočne Evrope (NALAS). 
Ispred Saveza općina i gradova Federacije 
Bosne i Hercegovine, konferenciji su 
prisustvovali Vesna Travljanin, direktorica 
Saveza, Nermin Mandra, načelnik Općine 
Kakanj i Edin Smajić, načelnik Općine Vogošća. 
Savez općina i gradova FBiH je član-osnivač 
NALAS-a, mreže koju čini 15 asocijacija lokalnih 
vlasti sa oko 9.000 lokalnih samouprava koje 
bira 80 miliona građana tog regiona. 
Ciljevi NALAS-a su promocija decentralizacije i 
pružanje pomoći regionu u procesu evropskih 
integracija, kao i pomoć lokalnim samoupravama radi njihovog razvoja kao centra znanja u ovom 
dijelu Evrope. 
NALAS je tijesno povezan sa Vijećem  Evrope i ima status posmatrača u Komitetu regiona EU. 

Grb Općine Centar Sarajevo  

Edin Smajić, načelnik Općine Vogošća, Harun 
Plasto, prevodioca i Nermin Mandra, načelnik 

Općine Kakanj  

INTERVJU: IVO JERKIĆ, NAČELNIK OPĆINE ČITLUK 
Razgovarala: Maja KUNDAČINA 
 
SARAJEVO, 27. MARTA (ONASA) - Načelnik Općine Čitluk Ivo Jerkić u intervjuu za Agenciju 
ONASA, između ostalog, govori o aktivnostima lokalne vlasti u narednom periodu i problemima 
sa kojima se suočava, strateškim pravcima Općine, te o Međugorju, najpopularnijoj vjerskoj 
turističkoj destinaciji u BiH.  
 
ONASA: Na čemu će biti akcent rada lokalne vlasti u Općini u narednom periodu?  
JERKIĆ: Rekao bih da će u narednom periodu naglasak biti stavljen na dva segmenta.  
Jedan je razvoj gospodarstva, jer daljnjim ulaganjima u gospodarstvo stvaranjem boljih uvjeta u 
gospodarskim zonama i davanjem povoljnijih uvjeta prilikom dodjele i izgradnje objekata, 
posebice proizvodnih pogona, želimo unaprijediti gospodarstvo.  
Cilj nam je otvoriti što više radnih mjesta kako bi ovu situaciju, u kojoj se našla cijela BiH, barem 
dijelom ublažili.  
Drugi segment se odnosi na nastavak izgradnje komunalne infrastrukture. Tu, prije svega, mislim 
na izgradnju kanalizacije, odnosno nastavak druge faze izgradnje kanalizacije Međugorja i 
Bijakovića. Ovaj projekt smo već započeli u saradnji sa Evropskom komisijom i ovih dana slijedi 
potpis ugovora sa Evropskom investicijskom bankom o nastavku izgradnje kanalizacije Međugorja 
i Bijakovića i, naravno, proširenja uređaja u Potpolju za dodatnih 7.000 ekvivalenata. Pored 
navedenog, izgradnja i rekonstrukcija lokalnih cesta, uređenje nogostupa u Međugorju, 
Bijakovićima i Čitluku, uvođenje nove javne rasvjete na određenim mjestima i rekonstrukcija 
postojeće, su neke od stvari kojima će se baviti lokalna uprava u narednom periodu.  

KORISNI LINKOVI ZA PREDPRISTUPNE 
FONDOVE EU: 

www.southeast-europe.net 
www.adriaticipacbc.org 
www.interregadriatico.it 
www.europa.ba 
www.cbib-eu.org 
www.cbc.bih-mne.org 
www.srb-bih.org 
www.cbc-cro-bih.net 
www.programmemed.eu 
www.tacso.org 
www.euroinfocentar.ba 
www.balkanfund.org 
www.eurelsmed.com 
www.eacea.ec.europa.eu 

DELEGACIJA OPĆINE KIRKKALE IZ TURSKE POSJETILA GORAŽDE 
GORAŽDE, 3. april/travanj – Delegacija 
Općine Kirkkale (Ankara) iz Turske 
predvođena načelnikom ove Općine Veli 
Korkmazom i lokalnim privrednicima posjetila 
je danas općinu Goražde, navodi se na 
općinskoj web stranici. 
U sklopu protokola najprije je održan sastanak 
sa načelnikom Općine Goražde mr. 
Muhamedom Ramovićem i saradnicima. Posjeta 
je organizovana posredstvom MDD Merhamet 
BiH čiji predstavnici su danas također bili na 
sastanku. Na sastanku je razgovarano o 
budućoj saradnji i prijateljskim odnosima koje 
ova Općina želi ostvariti sa našom Općinom, a 
prvi u nizu projekata bila bi saradnja sa 
lokalnim privrednicima što je i jedan od osnovnih razloga posjete našem gradu. Općina Kirkkale 
bratimila se sa Travnikom, ali žele bolju saradnju i odnose uspostaviti i sa Općinom Goražde. 
Načelnik Općine Goražde mr. Muhamed Ramović kazao je kako Općina Goražde do sada ima 
dobru saradnju sa bratskim općinama iz Turske, te da ga raduje da će i sa Općinom Kirkkale 
uspostaviti prijateljske odnose i saradnju. Delegacija Općine Goražde zajedno sa kulturno 
umjetničkim društvima i horom već tokom mjeseca Ramazana boravit će u Ankari gdje će uzeti 
učešće na tradicionalnim Ramazanskim noćima, a kako je danas dogovoreno ovom prilikom 
posjetit će i Općinu Kirkkale, gdje bi također nastupili u okviru progarama tokom mjeseca 
Ramazana u ovoj Općini. 
''Zajedno smo došli sa predstavnicima Merhameta BiH u Goražde gdje smo obišli firme Bekto 
Precisa i Ginex i nadamo se da ćemo imati konkretne rezultate kada je u pitanju saradnja, a mi 
ćemo gledati da to bude saradnja na visokom nivou. Primjetio sam da je ovaj grad u velikom 
napretku vezano za industriju i ja sam načelnik grada koji je također privredno razvijen i kroz naš 
grad prolazi jedna rijeka koja se zove Crvena rijeka mada nije velika kao vaša. Imamo sličnosti i 
planiramo da naša saradnja bude još veća.'' – naglasio je načelnik Općine Kirkkale, Veli 
Korkmaz. 
Nakon sastanka u zgradi Općine Goražde upriličen je prijem i kod premijera BPK-a  a 
delegacija je posjetila i firme Bekto Precisa i Unis Ginex, gdje je sa menadžmentom pomenutih 
firmi razgovarano o budućoj saradnji i zajedničkim projektima pomenutih firmi iz Goražda sa 
privrednicima iz Općine Kirkkale. 

Grb Općine Goražde 

Ivo Jerkić, načelnik 
Općine Či tluk  

Pored toga, vrlo bitno je aktivno sudjelovati i pokušati izmijeniti neke zakone koji se tiču lokalne 
uprave i samouprave. Ovdje ćemo mnogo toga raditi preko Saveza općina i gradova Federacije 
BiH, a neki zakoni, koji su vrlo često mijenjani na štetu lokalnih zajednica, morat će doživjeti 
izmjene. Kada ovo govorim, prvenstveno mislim na Zakon o pripadnosti javnih prihoda kako na 
županijskoj, tako i na federalnoj i državnoj razini. Raspodjele koje se dešavaju posljednjih dana 
idu na štetu lokalnih zajednica, dok sve obveze ostaju lokalnim zajednicama.  
 
ONASA: Najčešći problemi s kojima se suočava Općina Čitluk?  
JERKIĆ: Što se tiče problema, oni su slični kao i u većini lokalnih zajednica.  
Općina je servis, građani preko 75 posto svojih potreba zadovoljavaju na općinskim razinama i 
sve probleme koje imaju pokušavaju riješiti na lokalnoj razini jer mi smo prva karika uz narod, 
prva karika kojoj se građani obraćaju kako bi riješili svoje probleme.  
Problema ima mnogo, a veliki problem u posljednje vrijeme je nezaposlenost. Jako puno mladih 
ljudi danas je prijavljeno na Zavod za zapošljavanje jer nemaju radno mjesto. Čitluk ima i jedan 
vrlo značajan problem, a to je problem prometa, odnosno nepostojanja gradske obilaznice.  
Budući da nemamo gradsku obilaznicu sav promet koji ide od Mostara prema zapadnoj 
Hercegovini, prema graničnom prijelazu Crveni Grm i Vrgorcu ide preko Čitluka. Dolaskom 
autoputa sljedeće godine do Zvirovića sigurno je da će promet još više biti povećan i nama je 
hitno potrebna obilaznica. Za početak bi to bila jedna gradska obilaznica, a kasnije, vjerojatno, 
obilaznica koja bi zaobilazila veći dio općine, a to je ta zapadna obilaznica.  
Problem prometa kroz samo središte Čitluka je problem koji je zadnjih godina posebno izražen.  
 
ONASA: Kako biste ocijenili trenutnu ekonomsku situaciju na području općine?  
JERKIĆ: Moram reći da se općina Čitluk, prema nekim pokazateljima, svrstava u sami vrh po 
razvijenosti.  
Prema podacima Pravnog instituta, općina Čitluk je treća općina po stupnju razvijenosti, što ja ne 
želim često isticati jer ne znam na temelju čega je napravljena jedna ovakva procjena, ali znam 
jednu stvar, a to je da je općina Čitluk sigurno u gornjem dijelu razvijenosti općina u BiH.  
U našoj županiji mi smo druga općina po punjenju proračuna, ali smo po Zakonu o raspodjeli 
javnih prihoda vjerojatno na četvrtom mjestu, jer taj zakon, koji je donesen, nama nikako ne ide u 
prilog. Također, podatak koji imamo od Zavoda za zapošljavanje govori nam da je naša općina 
u 2012. godini imala veći broj novootvorenih radnih mjesta nego što je imala u 2011. godini.  
Nadalje, kada je u pitanju gospodarstvo, Općina će maksimalno pomagati našim 
gospodarstvenicima, ali i onima koji dolaze sa strane i žele ulagati u općinu Čitluk.  
Upravo ovih dana po ovom pitanju imamo jedan novi moment. Naime, Tvornica "Gavrilović" iz 
Republike Hrvatske dolazi i kupuje našu domaću tvornicu GIPI, što je sigurno jedna dobra 
transakcija, a općina Čitluk je otvorena i za druge potencijalne ulagače iz Republike Hrvatske i 
drugih zemalja koje žele ulagati i otvarati radna mjesta.  
 
ONASA: Jeste li zadovoljni stepenom zaposlenosti na području općine i šta općinska vlast 
radi na povećanju zaposlenosti, posebno mladih i obrazovanih kadrova?  
JERKIĆ: Općina Čitluk trenutno broji negdje oko 4.500 zaposlenih, od toga samo 422 osobe 
rade u državnom sektoru, dok svi ostali rade u privatnom sektoru i što se tiče samog 
zapošljavanja, prethodno sam spomenuo da je u općini Čitluk u prošloj godini bilo više 
novootvorenih radnih mjesta nego što je to bilo u 2011. godini.  
Mislim da će, kada se uzmu u obzir ulaganja i otvaranja nekih novih objekata, i u ovoj godini 
stupanj zaposlenosti ostati isti ili možda čak i malo veći.  
Istina, nekoliko naših poduzeća proživljava jednu težu krizu, ali svi naši gospodarstvenici 
pokušavaju naći načine da unaprijede poslovanje i zaposle što veći broj ljudi.  
Što se tiče mladih, do prošle godine smo svake godine primali određeni broj mladih u suradnji sa 
Županijskim zavodom za zapošljavanje. Mladima smo pružili mogućnost da odrade pripravnički 
staž i nakon toga polažu stručni ispit, kako bi se kasnije mogli prijavljivati na nova radna mjesta. 
Mislim da ćemo u narednom periodu, bez obzira ukoliko i ne bude podrške od Zavoda za 
zapošljavanje, svojim sredstvima iznaći načina da pojedini mladi volontiraju, ukoliko ne bude 
načina da se prime kao pripravnici.  
 
ONASA: Što očekujete od 2013. godine i u kojim segmentima vidite šansu za napredak 
općine?  
JERKIĆ: Očekujem da ćemo u 2013. godini zadržati stupanj zaposlenosti na sadašnjoj razini ili 
da ćemo ga eventualno povećati i da neće doći do otpuštanja radnika i zatvaranja pojedinih 
poduzeća. To je vrlo bitno, jer vidimo da je kriza zahvatila BiH i čitavu regiju i iz tog razloga bi 
nam bilo važno da se zadrži ovaj stupanj i, ukoliko to bude moguće, da ga i povećamo.  

Grb Općine Čitluk  

“...vrlo bitno je aktivno 
sudjelovati i pokušati 

izmijeniti neke zakone 
koji se tiču lokalne 

uprave i samouprave. 
Ovdje ćemo mnogo toga 

raditi preko Saveza 
općina i gradova 

Federacije BiH, a neki 
zakoni, koji su vrlo često 

mijenjani na štetu 
lokalnih zajednica, morat 

će doživjeti izmjene.”  

Čitluk 

www.interregadriatico.it 
www.europa.ba 
www.cbib-eu.org 

www.cbc-cro-bih.net 
www.programmemed.eu 

www.eacea.ec.europa.eu 

Rekao bih da smo u prošloj godini imali značajno povećanje proračuna, u odnosu na planirani. 
Planirani proračun je bio 6.750.000 KM, a rebalansom smo povećali prihode na 7.800.000 KM.  
Važno je spomenuti da smo si ove godine letvicu postavili na najvišu razinu i predvidjeli proračun 
od 8.200.000 KM, što je najveći proračun u povijesti Općine Čitluk. U usporedbi s posljednjih 
sedam do osam godina, ovogodišnji proračun je skoro udvostručen i mislim da ćemo, ukoliko 
nastavimo raditi kao i u prošloj godini, ovaj ambiciozni proračun i ostvariti.  
 
ONASA: Međugorje je najpopularnija vjerska turistička destinacija u BiH koju godišnje posjeti 
oko milion turista. U kojem segmentu vidite šanse za napredak ovog dijela općine?  
JERKIĆ: Međugorje godišnje posjeti nekoliko stotina tisuća hodočasnika.  
Vjerodostojnih podataka tu još nema, ne želim uvijek okrivljivati više razine vlasti, ali je činjenica 
da su općinske turističke zajednice ukinute i da od tada prave informacije o stanju u oblasti 
turizma, broju noćenja i broju hodočasnika mi nemamo. Ono što mi imamo u ovom trenutku jesu 
paušalna nagađanja u kojima se vrti cifra od oko milijun, milijun i dvjesto tisuća, pa čak do milijun 
i pol noćenja, ali, kažem, pravih podataka nemamo.  
Također, rekao bih da smo prošle godine uveli dodatne doprinose kada je u pitanju Međugorje.  
Donijeli smo odluku o uvođenju i naplati ekološke pristojbe koja je u početku bila jednu KM po 
noćenju, a kasnije smo donijeli odluku da se ta naknada može plaćati paušalno i u prošloj godini 
je u Međugorju stvoreno preko 600.000 KM obveza na ime ekološke pristoje.  
Od ove godine, točnije od 1. travnja, uvodimo i naplatu ulaska za sve autobuse sa preko deset 
sjedišta.  
Ovom odlukom smo predvidjeli da autobusi od 10 do 18 sjedišta spadaju u prvu kategoriju, od 
18 do 34 u drugu, dok autobusi s više od 34 sjedišta ulaze u treću kategoriju autobusa za koje 
uvodimo naplatu takozvane vinjete.  
Siguran sam da ćemo ovom odlukom poboljšati prihod od turizma u Međugorju, a opet, s druge 
strane, odlukom smo predvidjeli da sav prihod koji uberemo od turizma u Međugorju i 
Bijakovićima i uložimo u ta dva mjesta kako bi stvorili što bolje uvjete za boravak gostiju u 
Međugorju.  
Međugorje nudi veliki potencijal i veliki prihod, kao i mogućnost za zapošljavanje velikog broja 
ljudi, što se već potvrđuje činjenicom da u Međugorju radi veliki broj osoba iz Čitluka, ali i iz 
susjednih općina, pa dijelom i iz Neuma i Stoca, kao i iz drugih krajeva BiH. 

Čitluk 

NA FORUMU ZA TRAŽENJE PARTNERA U TUZLI 300 UČESNIKA I 120 INSTITUCIJA 
U sklopu priprema za 3. poziv za dostavljanje 
predloga projekata u okviru IPA Prekograničnog 
programa Srbija – BiH, Direkcija za evropske 
integracije BiH, Kancelarija za evropske integracije 
Vlade Republike Srbije  i Zajednički tehnički 
sekretarijat Programa, uz podršku Delegacija 
Evropske Unije u Srbiji i BiH, organizovali su Forum 
za traženje partnera. 
Forum je održan 28.03.2013. godine u Tuzli, a 
prisustvovalo mu je oko 300 učesnika - potencijalnih 
aplikanata, predstavnika preko 120 različitih 
institucija, agencija, nevladinih organizacija i 
lokalnih zajednica iz BiH i Srbije. 

Ovom prilikom, 
učesnici foruma imali su priliku da se upoznaju sa osnovnim 
pravilima vezanim za IPA Prekogranični program Srbija – 
BiH i kriterijumima za podnošenje prijedloga projekata. 
U drugom delu Foruma, koji je bio organizovan u formi 
sajma, učesnicima je kroz obezbjeđenje izložbenog prostora 
data mogućnost za predstavljanje svojih organizacija/
institucija i/ili projektnih ideja i na taj način pružena dodatna 
mogućnost za pronalaženje partnerske organizacije za 
učešće u 3. pozivu za dostavljanje prijedloga projekata. 



 

 

Poziv za podnošenje prijedloga projekata je jedna od aktivnosti u okviru Projekta integriranog 
lokalnog razvoja (ILDP), koji predstavlja zajedničku inicijativu Švicarske agencije za razvoj i 
saradnju (SDC) i Razvojnog programa Ujedinjenih naroda (UNDP) u Bosni i Hercegovini. 
Jedan od instrumenata podrške partnerskim jedinicama lokalne samouprave koje su u procesu 
operacionalizacije i implementacije svojih strategija razvoja, predstavlja Fond za poticaj 
lokalnog razvoja (u daljem tekstu Fond), uspostavljen u okviru ILDP-a, koji će doprinijeti uspješnoj 
implementaciji lokalnih razvojnih strategija i njihovih prioritetnih projekata. 
Ukupan iznos sredstava Fonda je 400.000 američkih dolara, pri čemu će se sredstva dodjeljivati 
za realizaciju odabranih prioritetnih projekata, na osnovu konkurentskog procesa apliciranja od 
strane svih kvalifikovanih jedinica lokalne uprave. Namjera je da Fond podrži implementaciju 
prioritetnih projekata iz različitih razvojnih sektora koji će direktno doprinijeti poboljšanju 
kvalitete života u lokalnim zajednicama, uz sveobuhvatan razvojni efekat. 
Jedinice lokalne uprave koje su kvalifikovane za podnošenje prijedloga projekata u okviru ovog 
Fonda su: Bosanska Krupa, Bosanski Petrovac, Bugojno, Bužim, Cazin, Doboj, Doboj Istok, 
Doboj Jug, Gračanica, Kostajnica, Kotor Varoš, Ljubinje, Maglaj, Odžak, Orašje, Osmaci, 
Prnjavor, Šamac, Srbac, Srebrenik, Trnovo i Zenica. 
Sve prijave za učešće, trebaju biti dostavljene najkasnije do 31. maja/svibnja 2013. godine 
(petak), do 15:00 sati.  
Više informacija o načinu prijavljivanja možete naći posjetom web stranice UNDP-a: http://
www.undp.ba 

Savez općina i gradova Federacije  
Bosne i Hercegovine 

Savez / Zajedno za uređenu i razvijenu lokalnu samoupravu 

POSJETITE NAS NA WEB-U  

WWW.SOGFBIH.BA 

Poštovani čitaoci, 

putem ovog biltena pružamo Vam mogućnost da se informišete 
o aktivnostima Saveza, o bitnim dešavanjima u općinama i 
gradovima, aktivnostima naših partnera, institucija vlasti, kao i 
o razmjeni najboljih iskustava i praksi. 

Na ovaj način Vam, također pružamo informacije o održanim 
konferencijama, seminarima, radionicama, okruglim stolovima, 
javnim raspravama, o održanim sjednicama organa i tijela 
Saveza. 

Ukoliko želite da se prijavite za primanje ovog biltena možete to 
učiniti tako što ćete poslati e-mail na: dino@sogfbih.ba 

Molimo vas da informacije o našem biltenu proslijedite svim u 
vašoj i susjednim općinama i drugim zainteresiranim. 

Ukoliko želite da objavite neke od vaših novosti, iskoristite  
bilten Saveza, koji je brz i efikasan način komuniciranja. 

Sa zadovoljstvom očekujemo vaše komentare, sugestije i 
primjedbe. 

Nađite nas na facebook-u 

JAVNI POZIV JEDINICAMA LOKALNE SAMOUPRAVE 


